
Ishonch
Юрт тараққиёти йўлида бирлашайлик!

Кун нафаси

Жамоа шартномаларининг 
жойларда бажарилиши 
ҳамда унга киритилган 

ўзгартириш ва қўшимчаларга 
бағишлаб ўтказилган ўқув-семи-
нарда тизимдаги барча касаба қў-
митаси раислари иштирок этди.

Ўқув-семинарда Учқўрғон ту-
мани тиббиёт бирлашмаси иш-
чи-ходимларининг манфаатлари 
акс этган жамоа шартномаси 
мисол тариқасида шарҳланди. 
Тавсиявий аҳамиятга эга бўлган 
ушбу ҳужжатда кўрсатиб ўтилган 
бандларнинг ҳар бири алоҳида 
аҳамиятга эга бўлиб, ишчи-
ларга меҳнат фаолияти даво-
мида  кўплаб  енгилликлар билан 
бир қаторда, ҳуқуқий ҳимоя  га 
алоҳида банд лар ажратилгани 
таъкидлаб ўтилди.

Мантиқан олиб қаралганда 
тиббиёт ходими доимий за-
рарли омиллар таъсирида 
ишловчилар тоифасига кири-
тилгани, иш жараёнида турли 
касаллик билан оғриган бемор-

лар билан мулоқотда бўлган-
ликлари боис ҳам иш берувчи 
томонидан махсус кийим-бош, 
ҳимоя воситалари, бепул бери-
ладиган озиқ-овқат маҳсулот-
лари билан доимий таъминлан-
ган бўлиши керак. 

Вазиятдан келиб чиқиб, тиб-
биёт ходимларининг тунги 
 навбатчилик вақтларига ҳам иш 
ҳақи тўловлари борасида жамоа 
шартномаларида алоҳида банд-
лар ажратилган.

Жамоа шартномалари ва 
унга киритиладиган ўзгартириш 
ва қўшимчаларга бағишлан-
ган ушбу ўқув-семинарда тиб-
биёт ходимлари ва соҳа касаба 
уюшма қўмитаси раислари ўзла-
рини қизиқтирган барча савол-
ларга тегишли жавоб олдилар. 

Аббосхон МАМАДАЛИЕВ,
Соғлиқни сақлаш ходимлари 

касаба уюшмасининг
Наманган вилояти бўйича масъул 

ташкилотчиси 

Навоий вилояти Кармана тумани газ идораси мутасадди-
лари «Каловот» маҳалласи фаоллари билан бирга бу йил 
қиш келмайди, деб ўйлашган шекилли, газ тармоғининг 

айрим кўчалардан ўтган табиий газ қувурларини таъмирлашни, 
йўл четидаги дарахт ва тутлар чирмашиб кетган жойларни тар-
тибга солишни, остки тиргакларини мустаҳкамлаб, хавфсиз ҳо-
латга келтиришни бутунлай унутган кўринади.

Қаровсиз ҳолда занглаб, эгилиб, қийшайиб-буралиб  турган 
газ қувурларига раҳми келадиганлар борми ўзи?

Нормурод МУСОМОВ,
«ISHONCH»

Чунки қурилишлар 
боис, ҳудуд деярли 
вайронага айланган... 

Ушбу ҳудудда 20 тадан зиёд 
хонадонда 100 нафардан 
ортиқ аҳоли яшайди. Акса-

рияти мамлакатимизда фа-
лакиёт илмининг ривожи 
учун умрини тикканлар ва 
уларнинг фарзандлари. 

Қурилишлар бошланга-
нидан буён Юнусобод ту-
манида тўрт марта ҳоким 
алмашди. Аммо ҳудуддаги 
ҳолат ҳеч кимнинг наза-

рига тушмади.
Савол туғилади? Бу ҳо-

латлар қачонгача давом 
этади. Бунёдкорлик учун 
одамлар қанча вақт вайро-
налар орасида яшаши ке-
рак?

Шоира РАУФБОЕВА
Юнусобод тумани

Одам савдосига ва мажбурий 
меҳнатга қарши курашиш Мил-
лий комиссияси Халқаро меҳнат 
ташкилоти билан ҳамкорликда 
«Муносиб меҳнат орқали барқа-
рор ривожланиш сари» мавзуида 
видеоконференцалоқа шаклидаги 
халқаро давра суҳбати ўтказди.

Унда Миллий комиссия аъзолари, 
Халқаро меҳнат ташкилоти Бош 
директорининг ёрдамчиси – ХМТ-

нинг Европа ва Марказий Осиё мамла-
катлари бўйича Минтақавий бюроси 
директори раҳбарлигидаги делегация, 
БМТнинг Ўзбекистондаги лойиҳалари 
раҳбарлари, Европа иттифоқи, Жаҳон 
банки, Халқаро молия корпорацияси, 
Европа тикланиш ва тараққиёт банки, 
АҚШ, Германия, Швейцария ва Россия-
нинг Ўзбекистондаги элчилари ишти-
рок этди.

Тадбирда Олий Мажлис Сенати 
 Раиси, Одам савдосига ва мажбурий 
меҳнатга қарши курашиш Миллий ко-
миссияси раиси Танзила Норбоева, 
Халқаро меҳнат ташкилоти Бош ди-
ректорининг ёрдамчиси, ХМТнинг Ев-
ропа ва Марказий Осиё мамлакат-
лари бўйича Минтақавий бюроси ди-
ректори Хайнц Коллер, Бандлик ва 
меҳнат муносабатлари вазири Нозим 
Ҳусанов, Ўзбекистон касаба уюшма-
лари Федерацияси раиси ўринбосари 
Бахтиёр Маҳмадалиев, Савдо-саноат 
палатаси, Ўзбекистон иш берувчилар 

Конфедерацияси раиси Адҳам Икро-
мов муносиб меҳнат тамойилларини 
амалда  татбиқ этиш борасидаги ти-
зимли ишлар, уларнинг натижаларига 
алоҳида тўхталишди. Ўзбекистонда 
охирги йилларда ижтимоий-меҳнат 
муносабатлари соҳасида олиб борила-
ётган тизимли ислоҳотлар натижасида 

ходимлар учун муносиб меҳнат шаро-
итларини таъминлаш, халқаро меҳнат 
стандартларини амалиётга тат биқ этиш 
каби муҳим йўналишларда эътирофга 
лойиқ ижобий ўзгариш ва янгиланиш-
лар амалга оширилгани алоҳида 
 таъкидланди. 

Халқаро ҳамкорлик

Ана холос!

Ўқув-семинар

Жавоб кутаётган савол

МУНОСИБ МЕҲНАТ ОРҚАЛИ 
БАРҚАРОР РИВОЖЛАНИШ САРИ

Тошкент шаҳар ҳокимлигига!

БУНЁДКОРЛИК УЧУН...
ҚАНЧА ВАҚТ ВАЙРОНАЛАР ОРАСИДА ЯШАШ КЕРАК?

Ўзбекистон Республикаси Фанлар академияси 
Астрономия институти ҳудудида бундан бир 
неча йил олдин бўлган киши ҳозир у ерни уму-
ман танимай қолиши шубҳасиз.

Ўзбекистон Республикаси Ҳу-
кумати билан Германия Федера-
тив Республикаси Ҳукумати ўр-
тасида махфий ахборотни алма-
шиш ва ўзаро муҳофаза қилиш 
тўғрисидаги Битим 2021 йил 26 
январдан эътиборан кучга кирди. 
Битим 2019 йил 28 май куни Тош-
кент шаҳрида имзоланган эди.

* * *
Евроосиё иқтисодий комиссия-

 си (ЕОИК) Кенгашининг жорий йил 
29 январь куни видеоконферен-
ция шаклида ўтказилган навбатдаги 
йиғилишида Евроосиё иқтисодий 
иттифоқи (ЕОИИ)да кузатувчи мақо-
мини олган мамлакат – Ўзбекистон 
вакили сифатида биринчи марта 
мамлакатимиз номидан Бош ва-
зир ўринбосари – инвес тициялар ва 
ташқи савдо вазири Сардор Умур-
зоқов иштирок этди.

* * *
Нурафшон шаҳрида Прези-

дент мактаби барпо этилади. 
* * *

Давлат тест маркази ETS 
ташкилотининг расмий ҳамко-
рига айланди.

* * *
Жорий йилнинг 3 ва 6 февраль 

кунлари Uzbekistan Airways авиа-
компанияси Урганч – Фарғона – 
Урганч йўналишида парвозларни 
амалга оширади.

* * *
Нарзулло Обломурадов Ўз-

бекистон Экологик партиясининг 
янги раиси этиб сайланди.

* * *

Бирлашган араб амирликла-
рининг Дубай ҳукумати COVAХ 
дастури доирасида ривожланаёт-
ган мамлакатларга миллиардлаб 
бирликдаги вакцина тақсимоти 
бўйича логистика маркази тузи-
лишини эълон қилди.

* * *

Қозоғистон президенти Қо-
сим-Жўмарт Тўқаев йўл ҳара-
кати хавфсизлиги бўйича қонун-
чиликка ўзгартиришлар киритиш 
тўғрисидаги қонунни имзолади.

* * *
Россия Федерацияси пре-

зиденти Владимир Путин 2021 
йил 25-29 январь кунлари он-
лайн тарзда ўтказилган «XXI 
аср учун Давос кун тартиби» 
Жаҳон иқтисодий анжуманида 
катта дастурий нутқ билан ишти-
рок этди. 

* * *

Қирғизистон бош вазири 
ўринбосари вазифасини ба-
жарувчи Элвира Сурабал-
диева коронавирус бўйи-
 ча илмий-маслаҳат кенгаши 
аъзолари билан йиғилишда ко-
ронавируснинг учинчи тўлқи-
нига тайёргарлик кўриш топши-
риғини берди.

Наманган
вилояти

Шифокорлар 
манфаати 
қай тариқа 

ҳимояланган?

Соғлиқни сақлаш ходимлари касаба уюшмасининг На-
манган вилояти тизими 54 та бошланғич ташкилотни 
ўзида бирлаштирган бўлиб, улар 50811 нафар тиббиёт 
ходимининг манфаатларини ҳимоя қилади.

Навоий
вилояти

Халқимизда қишнинг 
бир куни қолса ҳам қўрқ, 
деган мақол бор. Бизга 
ўтин ҳам, газ ҳам ҳали 
кў-ў-п керак бўлади.

«ТРУБА» 
кўтарган тутлар

меҳнат муносабат
ла  ри юзасидан 

ўзингизни 
қизиқтирган бар ча 

масалалар юза 
сидан мурожаат 

йўллашингиз мумкин.
Юридик клиника 

14 та ҳудудий 
бирлашмада 
ҳам фаолият 
кўрсатмоқда. 

Бу ерда касаба 
уюшмаси  аъзоси 
бўлишидан қатъи 

назар, барча 
фуқароларга бепул 

юридик хизмат 
кўрсатилади.

Меҳнат 
муносабатлари, 

айниқса, мажбурий 
меҳнат билан 

боғлиқ масалалар 
Ўзбекистон 

касаба уюшмаси 
Федерациясининг 

доимий эътиборида! 

1092 – 
қисқа 

рақамли 
«Ишонч» 

телефонИ – 
«Call-center»га

ЎзбеКИстон 
Касаба уюшмаларИ 
федерацИясИнИнг 

юрИдИК КлИнИКасИда 
ташКИл қИлИнган, 
тун-у Кун фаолИят 

юрИтадИган

Одамлар нима деяпти?Транспорт вазирлигига!

Метрополитен бекат-
ларидаги кассаларда 
жетонлардан фойда-

ланиш тўхтатилганига анча 
бўлди. Унинг ўрнига бир мар-
талик чипталар жорий этилди. 
Ягона тўлов картасидан фойда-
ланишга ўтилгунга қадар улар 
ишлатилмоқда..

Аммо мазкур чипталар жетон-
лардан фарқли ўлароқ алоҳида 
хусусиятга эга бўлиб, ҳар бир бе-
кат учун алоҳида чипта сотиб 

олишга тўғри келади.
Мана ўзингиз гувоҳ бўлинг: 

эрталаб ва кечки пайт – тиғиз 
вақтда кассалар олдидаги тур-
нақатор навбатларга...

Қишнинг совуқ кунларидаги 
бу каби навбатлар, қақшаёт-
ган асабларни ҳам бир чеккага 
қўятурайлик... Ҳали коронави-
русдан буткул қутулганимиз 
йўқ... Ахир пандемия...

Навбатда туриб чарчаган 
бошингизда эса саволлар ай-

ланаверади: аввал мукаммал 
тизим яратмай, янгилик жорий 
этишнинг нима кераги бор? 
Тўғри, соҳа учун инновациялар 
керак, давр шиддати тез, одам-
ларга қулайлик яратиш зарур. 
Аммо инновация пухта бўлсин, 
аҳолига нафи тегсин-да...

Бу кетишда «инновация» 
деса, фақат мураккабликни ту-
шуниб қолмаймизми?

Аъзам АБУЛФАЙЗОВ,
«ISHONCH»

«ИННОВАцИя» дегани шуми?
ёхуд бекор бўлган жетонлар, бир марталик 

чипталар ва турнақатор навбатлар...

Шу билан бирга, инспекторлар иштиро-
кида тузилган махсус ишчи гуруҳ ко-
ронавирус пандемияси даврида йирик 

ишлаб чиқариш корхоналари ҳамда объект-
лардаги қурилиш, реконструкция ва таъмирлаш 
ишларида иштирок этаётган қурувчи, мутахассис 
ва хизмат кўрсатиш соҳасининг бошқа тоифа-
даги ходимлари карантин ҳудудида яшаши учун 
барча шароитлар билан таъминланганини, шу-
нингдек, меҳнат шароитлари ҳамда карантин та-
лабларига риоя этилишини ўрганди. 

Хусусан, қурилиш ишлари кетаётган 5 минг 
822 та объектдаги меҳнат шароитлари, уларда 
ишлаётган 377 минг 637 нафар ходимнинг 
меҳнат муҳофазаси устидан мониторинг ўтка-
зилди. Ўрганилган объектларда шароит талаб-
 га жавоб бермаган, ётоқ жойлари қониқарсиз, 
махсус кийим, ҳимоя ниқоби, антисептик воси-
талар билан таъминланмаган 6 минг 574 та ҳо-
лат аниқланиб, шундан 6 минг 494 таси жойида 
бартараф этилди.

«Инқирозга қарши курашиш жамғармаси» 
маблағлари ҳисобидан коронавирус инфек-
циясига қарши кураш олиб борган тиббиёт, 
 санитария-эпидемиология хизмати ходимларига 
берилаётган махсус рағбатлантириш тўловлари-
нинг амалга оширилиши бўйича касаба уюшма-

лари инспекциялари томонидан тиббиёт муас-
сасалари раҳбарларига киритилган кўрсатмалар 
натижасида 10,8 миллиард сўмдан ортиқ қарз-
дорлик ходимларга ундириб берилди.

Касаба уюшмалари инспекциясининг иш 
берувчиларнинг норматив-ҳуқуқий ҳужжат-
лар, жамоа шартномалари ва келишувлари та-
лабларига риоя этиши юзасидан ўтказган жа-
моатчилик назорати чоғида аниқланган кам-
чиликларни бартараф этиш мақсадида иш 
берувчиларга 47 та кўрсатма киритилди. Бу би-
лан 30 миллиард сўмга яқин ойлик иш ҳақидан 
ўтган қарздорлик бартараф этилди.

Бундан ташқари, меҳнат инспекциясига 
жисмоний ва юридик шахслардан келиб туш-
ган 465 та мурожаат белгиланган тартибда 
кўриб чиқилди. Натижада 63 та кўрсатма ҳамда 

судларга 45 та даъво аризаси киритилиб, 239 
нафар ходимнинг меҳнат ҳуқуқи тикланди 
ҳамда улар фойдасига 815 миллион сўмдан ор-
тиқ моддий ва маънавий зарар тўланди.

Ўтган йилги пахта йиғим-терими мавсу-
мида 132 та туманда 75 та клас тер, 798 тадан 
ортиқ фермер хўжалиги, 192 та маҳалла, 201 
та ташкилот, жами 1266 та объектда жамоат-
чилик назорати амалга оширилди. Унда терим-
чиларга зарур шарт-шароитлар яратиб берил-
магани, теримчи ҳамда отряд раҳбарлари ўр-
тасида шартнома тузилмагани, пахта пуллари 
ўз вақтида тўланмагани, шунингдек, санита-
рия-гигиена талабларига риоя қилинмагани 
каби 4868 та қонунбузилиш ҳолати аниқланди. 
Камчиликларни бартараф этиш бўйича меҳнат 
инс пекторлари киритган 58 та кўрсатма бе-

самар кетмади. 3395 нафар теримчи ва отряд 
раҳбарлари ўртасида шартнома тузилди, 6053 
нафар теримчига 1 миллиард 174,8 миллион 
сўм маб лағ ундириб берилди.

Касаба уюшмалари инспекциялари ўтган 
йилнинг тўртинчи чорагида Энергетика ва-
зирлиги тизимидаги 72 та нефть-газ ва геоло-
гия корхона, ташкилотларида ходимлар ижти-
моий-иқтисодий ҳуқуқ ва манфаатларига та-
аллуқли меъёрий-ҳуқуқий ҳужжатларга риоя 
этилиши бўйича жамоатчилик назоратини 
амалга оширди.

Ўрганиш жараёнида 5 минг нафардан ор-
тиқ ходим иштирокида сўровномалар ўтка-
зилди. Унда ишга кириш вақтида коррупция 
ҳолатлари бор-йўқлиги, иш соатлари, иш ҳақи-
нинг вақтида тўланиши, ходимлар учун муно-
сиб меҳнат шароитлари, ходимларнинг мах-
сус кийим, пойабзал ва бошқа шахсий ҳимоя 
воситалари билан таъминлангани, шунингдек, 
ошхоналар, ётоқ жойлари, ювиниш ҳамда дам 
олиш хоналарининг мавжудлиги ва ундаги 
шарт-шароитлар бўйича суҳбатлар ўтказилди.

Аниқланган камчиликларнинг аксарияти 
жойида бартараф этилди, иш берувчи ва ка-
саба уюшма ташкилотларига 101 та кўрсатма 
берилиб, ижроси таъминланди.

Қолаверса, жамоатчилик назорати даво-
мида ташкилотларда меҳнат қилаётган ходим-
ларни касаба уюшмаси  аъзолигига жалб қи-
лиш, аъзолик афзалликларини тушунтириш 
ишлари олиб борилди ва 337 та ташкилотдаги 
15 минг 761 нафар ходим касаба уюшмасига 
 аъзоликка жалб қилинди.

Касаба уюшмалари инспекциясининг жо-
рий йилги фаолиятида ҳам муҳим йўналиш-
лар ва режалар белгилаб олинган бўлиб, ху-

сусан, мулкчилик шаклидан қатъи назар, 
барча корхона ва ташкилотларда ходимлар-
нинг ижтимоий-иқтисодий ҳуқуқ ва манфа-
атларига тааллуқли бўлган меъёрий-ҳуқуқий 
ҳужжатларга риоя этилиши устидан жамоат-
чилик назоратини ўрнатиш, аниқланган кам-
чиликлар бўйича иш берувчиларга ёзма кўр-
сатмалар киритиш амалиётини давом этти-
риш, жамоа шартномаси ва келишувларининг 
меҳнат муҳофазасига оид бўлимини ишлаб 
чиқишда иштирок этиш ва уларнинг бажари-
лишини назорат қилишда инспекторлар фаол-
лигини янада ошириш кўзда тутилган. Давлат 
меҳнат инспекцияси билан ҳамкорликда тех-
ник жиҳатдан тартибга солиш соҳасидаги меъ-
ёрий-ҳуқуқий ҳужжатларга риоя этилишини 
ўрганишда иштирок этиш, шунингдек, мам-
лакатимизда амалга оширилаётган ижтимо-
ий-иқтисодий ислоҳотлар, амалдаги қонунлар 
ва қонунчиликдаги янгиликларни ишчи-хизмат-
чилар ўртасида кенг тарғиб қилишга ҳисса қў-
шиш ҳам кўзда тутилган. 

Сурхондарё
вилояти

Касаба уюшмалари инспекциялари:

ЖАМОАТЧИЛИК НАЗОРАТИ ҚАНДАЙ 
САМАРА БЕРМОҚДА?

Сарҳисоб

Шунингдек, «Шарғун кўмир» ак-
циядорлик жамияти қошида 100 
нафар хотин-қизни доимий иш 

билан таъминлаш мақсадида «Шарғун 
тикувчилик цехи» очилди, бунинг учун 
касаба уюшмалари ҳисобидан 135 мил-
лион сўмдан ортиқ маблағ ажратилди. 
Ишсиз ва оилаларидаги етишмовчилик-
лардан қийналган, ўз маҳаллаларида 
«Аёллар дафтарида» ҳисобда турган хо-
тин-қизлар ишга олинди.

– Ажратилган 135 миллиондан ортиқ 
 маблағга Хитойнинг «Прекус» фирма-
сидан 20 дона тикув машинаси, 1 дона 
тугма жойини очиш, тугма қадаш уску-
наси ҳамда 1 дона «Рашма» – трико-
таж  кийимларни тикишга мўлжаллан-
ган машина, шунингдек, «Оверлок» ру-
сумли дастгоҳдан 3 дона харид қилинди,  
– дей ди «Шарғун тикувчилик цехи» раҳ-
бари Даврон Хурсанов. – Цехда 100 на-
фар хотин-қиз 2 навбатда ишлаяпти. 
Улар тайёрлаётган бежирим ва сифатли 
маҳсулотлар «Шарғун кўмир» акция-
дорлик жамияти, «Термиз темир йўл-
лари» минтақавий узели, Термиз қури-
лиш унитар корхонаси, Махсус қутқарув 
бўлинмаси, вилоят автомобиль йўллари 
бош бош қармаси тасарруфидаги таш-
килотлар буюртмасига асосан тайёр-
ланаётир. Тикувчилар учун барча қу-
лайликлар яратилган. Ҳар навбатда бе-
пул иссиқ овқат берилади. Иш ҳақлари 
ҳар ойнинг 7 иш кунида нақд ҳолда бе-
рилиши йўлга  қўйилган. Ҳар бир ти-
кувчи техника хавфсизлиги қоидаларига 
амал қилиши учун махсус ўқув соатла-
рини ўтаган. Уларнинг ҳар бири махсус 
 кийим-бош билан таъминланган. 

Бундан ташқари, касаба уюшмалари-
дан 200 миллион сўм имтиёзли кредит 
олган ёш тадбиркор Санжар Ашуров ту-
ман марказида «Спорт Плюс» фирмаси 
қошида нон ва нон маҳсулотлари ишлаб 
чиқаришни йўлга қўйиб, «Шабнам», 
«Меҳр-шафқат», «Беруний» каби маҳал-
лалардаги «Аёллар дафтари»га киритил-
ган 40 нафар хотин-қизни доимий иш 

билан таъминлаб, уларнинг ҳар бирига 
ойига қарийб 800 минг сўмдан иш ҳақи 
тўлаб келяпти.

– 2005 йилдан буён тадбиркорлик 
билан шуғулланиб келаман, – дейди 
«Спорт плюс» фирмаси раҳбари Санжар 
Ашуров. – Шу пайт гача спорт товарла-
рини турли ишлаб чиқариш фирмалари-
дан шартнома асосида олиб келиб, Са-
риосиё ва Узун туманлари марказидаги 
дўконимизда сотардик. Бундан ташқари, 
«Универсал» савдо дўконларимиз фао-
лиятини йўлга қўйгандик. Ёшларимиз-
нинг олий ўқув юртларига кириб ўқиш-
лари учун Бухоро вилояти Қоракўл ту-
манидан тажрибали ўқитувчиларни 
таклиф қилиб, ўқув курсларини очган-
миз. Ўтган йил октябрь ойида вилоят ка-
саба уюшмаларидан имтиёзли кредит 
олдик. Кредит эвазига нон ва нон маҳ-
сулотлари пиширадиган 2 дона печь, 
миксер, хамир қорувчи ва хамир тинди-
рувчи печлар, 400 та нон қолипи харид 
қилинди. Яна электр трансформатори, 
газ тақсимлагич мослама (ГРП)лар ўрна-
тилди. Ҳозирги кунда Сариосиё ва Узун 
туманларидаги хусусий мактабгача таъ-
лим ташкилотларига шартнома асосида 
қолипли нон, коржик, булочка, батон 
нонлари етказиб беришни йўлга қўй-
ганмиз. Маҳсулотларимизни дўконлари-
мизга ҳам чиқарганмиз.

Сурхон воҳаси қишлоқларида ишсиз 
ўтирган аёллар оз эмас. Уларнинг оилавий 
 шароитлари ҳар бир туман касаба уюш-
малари фаолиятини мувофиқлаштирувчи 
кенгаш томонидан ўрганилиб, рўйхати 
шакллантирилмоқда. Натижада, ишсиз 
хотин-қизлар «Аёллар дафтари»га кири-
тилиб, уларга моддий ва маънавий ёрдам 
кўрсатиш билан бир қаторда, ишлашга 
 шароити борлари касаба уюшмалари 
томонидан ташкил этилган корхона ва 
ишлаб чиқариш цехларида доимий иш 
ўрни билан таъминланмоқда.

Шерободлик Фарҳод Мусурмонов ҳам 
Сурхондарё вилояти касаба уюшмаларидан 
400 миллион сўм имтиёзли кредит олиб, 

«Шеробод стар-текс тиль» МЧЖ очиб, 60 
нафар хотин-қизни доимий иш билан таъ-
минлади. Тадбиркор Хитой давлатининг 
«JAKC» фирмасидан энг сўнгги русумдаги 
36 та тикув машинаси, 3 та «Оверлок», 2 та 
замонавий дазмол, 1 донадан тугма оча-
диган ва қадайдиган, электр қайчилар, 2 та 
«Рашма», 45 та турли дастгоҳ харид қилди. 
Ўтган йили пандемия шароитида ҳам 238 
миллион сўмлик чойшаблар, тиббий ниқоб, 
кўрпа-тўшак, тиббиёт ходимлари учун мах-
сус кийим-бошлар тайёрланиб, маҳсулот-
лар асосан тиббиёт бирлашмаларига со-
тилди. Ҳозирда жамиятда 300 миллион 
сўмдан ортиқ тайёр маҳсулотлар сотувда 
турибди.

Жамиятда «Чуйинчи» маҳалласидан 
доимий ишга қабул қилинган опа-син-
гил Дилбар ва Азиза Худоймуро-
дова, Мадина Олтибоева ҳамда «Дўст-
лик» маҳалласидан Моҳинур Алимова, 
Мадина Амирова кабилар бежирим 
 кийим-кечаклар тикишда барчага ўрнак 
бўлиш билан бирга, сафдошларига ти-
кувчиликнинг сир-асрорларини ҳам ўр-
гатишяпти. Бу ерда тайёрланаётган маҳ-
сулотларга, соғлиқни сақлаш соҳасидан 
ташқари, ирригация тизими корхона-
лари, «Музработ парранда» МЧЖ кор-
хоналари ҳам буюртма беришди.

Ишчи гуруҳ ёрдамида касаба уюш-
маларининг имтиёзли кредитлари билан 
таъминланган тадбиркорлар томонидан 
ташкил этилган МЧЖлар, цехларда дои-
мий иш билан таъминланган хотин-қиз-
лар ва ғайрат-шижоатли ёшларни қўл-
лаб-қувватлаш, ижтимоий меҳнат билан 
банд аҳоли сафини янада кенгайти-
риш мақсадида бундан кейин ҳам кенг 
кўламли ишлар олиб борилади, албатта.  
Зеро, аёллар борки, олам мунаввар. Бу 
мунавварлик учун эса касаба уюшма-
лари ҳам мудом ҳаракатда!

Абдуҳамид ҚЎЗИМУРОДОВ,
Тадбиркорлик, бизнес ва хизмат кўрсатиш 

соҳалари ходимлари касаба уюшмаси 
Республика кенгашининг Сурхондарё вилояти 

бўйича масъул ташкилотчиси 

Олам мудом 
мунаввар бўлсин!

Ҳар бир хотин-қизнинг банд-
лигини таъминлаш, оилалари 
даромадини ошириш касаба 
уюшмаларининг доимий эъти-
борида турган масалалардан 
ҳисобланади. Хусусан, Сурхон-
дарё вилоятида бу борада сал-
моқли ишлар амалга оширил-
моқда. Сариосиё туманининг 
Шарғун шаҳарчасидаги «Фе-
руз», «Кончилар», «Боғиша-
мол», «Маъданкон», «Бойсу-
нобод», «Лочин», «Жаннатма-
кон», «Маржона», «Халқобод» 
каби маҳаллаларда истиқомат 
қилаётган кам таъминланган, 
ижтимоий ҳимояга муҳтож ва 
нотинч оилалар аҳволи ўргани-
либ, улар дуч келаётган муам-
моларни ечиш учун тизимли ва 
манзилли ёрдам кўрсатилди. 

Касаба уюшмалари инспекциялари 
фаолият бошлаганидан ҳеч қанча фур-
сат ўтмаган бўлса-да, бир қанча йўна-
лишларда салмоқли ишлар амалга 
оширилди. Ўтган қисқа давр ичида 5 
минг 924 та ташкилот жамоатчилик 
тартибида ўрганилди. Уларда ходим-
лар манфаатларига доир 7 минг 592 та 
меҳнат қонунчилиги ва норматив ҳуж-
жатлар талабларининг бузилиши ҳо-
лати аниқланиб, иш берувчи ва касаба 
уюшма ташкилотларига 337 та кўр-
сатма киритилиб, ходимлар фойда-
сига 42 миллиард 795,3 миллион сўм 
маблағ ундирилди.

Ишчи гуруҳ фаолияти

1
Давра суҳбатида Ўзбекистонда 

болалар меҳнати ва мажбурий 
меҳнатнинг олдини олиш юзаси-
дан кўрилаётган чораларнинг са-
марадорлиги, шунингдек, Халқаро 
меҳнат ташкилоти томонидан 
2020 йилда пахта йиғим-терими 
мавсуми давомида ўтказилган 
«Учинчи томон мониторинги» на-
тижалари ҳам муҳокама қилинди. 
Хусусан, ХМТнинг «Учинчи томон 
мониторинги» лойиҳаси Бош тех-
ник маслаҳатчиси Йонас Аструп 
2020 йилги пахта терими мавсу-
мида амалга оширилган Учинчи 
томон мониторинги хулосалари 
ҳақида сўз юритиб, Ўзбекистонда 
тизимли мажбурий меҳнатнинг 
мавжуд эмаслигини алоҳида эъти-
роф этди ва мамлакатимизда олиб 
борилаётган ислоҳотларни тўла 
қўллаб-қувватлашини билдирди. 
Шунингдек, хорижий инвестор-
ларни Ўзбекистонга келиб, бизнес 
юритишга чорлади. 

Ўз навбатида, «Коттон кам-
пейн» халқаро коалицияси ва-
кили Беннет Фриман ҳамда «Хью-
ман Райтс Вотч» халқаро нодавлат 
ташкилоти вакили Хью Вильямсон 
Ўзбекистонда тизимли мажбурий 
меҳнат ҳолатларининг мавжуд 
эмаслигини тан олди. 

Муҳокамалар жараёнида 
Халқаро меҳнат ташкилоти экс-
пертлари Ўзбекистонда 2020 
йилда пахта йиғим-терими мав-
суми давомида тизимли бола-
лар меҳнатидан умуман фойда-
ланилмагани тўғрисидаги хуло-
саларида қатъий қолишларини 
билдирдилар. Шунингдек, мажбу-
рий меҳнатга йўл қўймаслик бо-
расида сезиларли натижаларга 
эришилгани ҳамда фуқароларни 
мажбурий меҳнатга тизимли жалб 

этиш ҳолатлари қайд этилмага-
нини алоҳида таъкидладилар. 

Касаба уюшмалари Федера-
цияси раиси ўринбосари Бахтиёр 
Маҳмадалиев ўтган йилги пахта 
йиғим-терими мавсумида Ўзбе-
кистон касаба уюшмалари Феде-
рацияси томонидан Савдо-саноат 
палатаси ва Нодавлат нотижо-
рат ташкилотлари Миллий ассо-
циацияси билан ҳамкорликда ўт-
казилган Миллий мониторинг ва 
унинг натижалари хусусида таҳ-
лилий маълумотларни тақдим 
этди. Хусусан, теримчилар учун 
меҳнат шароитларини яратиш, 
пахта йиғим-терими мавсумида 
болалар меҳнати ва мажбурий 
меҳнатга йўл қўймаслик бўйича 
Миллий мониторинг COVID-19 
пандемияси билан боғлиқ каран-
тин чекловлари  шароитида ўт-
казилганига эътибор қаратилди. 
Таъкидланганидек, Миллий мо-
ниторинг олдидан касаба уюшма 
ташкилотлари давлат бош қаруви 

органлари, Нодавлат нотижо-
рат ташкилотлар ва  фермерлар-
нинг халқаро ва миллий меҳнат 
стандартлари бўйича салоҳия-
тини юксалтиришга қаратилган 
кенг кўламли тарғибот ишларини 
амалга оширди.

Ўтган йилда таълим ва тиббиёт 
муассасалари ходимлари ҳамда 
талабаларни пахта теримига жалб 
этиш ҳолатлари бирор марта ҳам 
аниқланмади. 

Меҳнат шароитлари борасида 
Миллий мониторинг натижала-
рининг кўрсатишича, 2020 йилда 
фермер хўжаликлари ва кластер-
лар томонидан теримчилар учун 
аввалги йилларга қараганда яхши 
шароитлар яратилган. Яна шуни 
алоҳида таъкидлаш зарурки, ХМТ-
нинг «Бирлашиш эркинлиги ва 

бирлашиш ҳуқуқини ҳимоя қи-
лиш тўғрисида»ги 87-Конвенция-
 си талаблари бажарилиши таъ-
минланиб, теримчиларга Агроса-
ноат мажмуи ходимлари касаба 
уюшмасига аъзо бўлиш ҳамда те-
рим отряди касаба уюшма ташки-
лотини тузиш имкониятлари ҳам 
яратиб берилди.  

Пахта терими мавсуми да-
вомида касаба уюшмаларининг 
янгидан тузилган инспекция-
лари ҳам Қайта алоқа механизми 
ва Миллий мониторингни қўл-
лаб-қувватлаш доирасида жамо-
атчилик назоратини олиб борди-
лар. Хусусан, Миллий мониторинг 
жараёнида касаба уюшмалари-
нинг Қайта алоқа механизмига ке-
либ тушган мурожаатлар ҳамда 
жамоатчилик назоратини ўтказиш 
жараёнида аниқланган меҳнат 
соҳасидаги қонунчиликка риоя 
этмаслик ҳолатлари тўлиқ барта-
раф этилиб, эркин ёлланган те-
римчиларнинг меҳнат ҳуқуқлари 
тикланди. 

Федерация раиси ўринбосари 
Б.Маҳмадалиев, шунингдек, маж-
бурий меҳнатнинг олдини олиш 
ишларини янада ривожлантириш 
борасида Касаба уюшмалари Фе-
дерациясининг бир қатор таклиф 
ва тавсияларини билдирди. 

Халқаро давра суҳбатида мам-
лакатимизда мажбурий меҳнат-
нинг олдини олиш, унинг ҳар қан-
дай кўринишларига барҳам бе-
риш, ходимлар учун муносиб ва 
хавфсиз меҳнат шароитларини 
яратиш борасида амалга оши-
рилаётган ишлар халқаро ҳам-
жамият, хусусан, Жаҳон банки, 
Европа иттифоқи, «Коттон кам-
пейн» халқаро коалицияси, «Хью-
ман Райтс Вотч» халқаро нодавлат 
ташкилоти вакиллари, АҚШ, Гер-
мания ва Швейцариянинг Ўзбе-
кистондаги элчилари томонидан 
юқори баҳоланди.

Экспертлар мамлакатимизда 
мажбурий меҳнатга йўл қўймас-
лик борасида амалга оширилган 
ишлар ва эришилган натижалар 
билан бирга, фаолиятни янада та-
комиллаштириш юзасидан таклиф 
ва тавсиялар ҳам билдирди. Маз-
кур соҳада Халқаро меҳнат ташки-
лоти ва тегишли халқаро ташкилот-
лар, хорижий давлатларнинг Ўзбе-
кистондаги элчихоналари билан 
яқин ҳамкорликни давом эттириш, 
давра суҳбати давомида билдирил-
ган таклиф ва тавсияларни амали-
ётга татбиқ этиш бўйи  ча тегишли 
чора-тадбирларни ишлаб чиқишга 
келишиб олинди.

Ўзбекистон касаба 
уюшмалари Федерацияси 

Матбуот хизмати

Муносиб меҳнат орқали 
барқарор ривожланиш сари

Қобилжон
ҚИРҒИЗАЛИЕВ,
Ўзбекистон касаба уюшмалари 
Федерацияси раиси 
ўринбосари – Меҳнат 
инспекцияси бошлиғи

Янги марралар илҳомчиси Имтиёзли кредитлар асосида

– «Меҳнатни муҳофаза қилиш тўғри-
сида»ги қонуннинг 12-моддасида  ходим-
лар сони эллик киши ва ундан ортиқ бўл-
ган ҳар бир ташкилотда меҳнатни муҳо-
фаза қилиш хизмати ташкил этилади ёки 
меҳнатни муҳофаза қилиш бўйича те-
гиш ли тайёргарликка эга бўлган мутахас-
сис лавозими жорий этилиши белгилаб 
қўйилган, – деди Ўзбекистон касаба уюш-
малари Федерацияси Меҳнат инспекция-
сининг Самарқанд вилояти бўйича меҳнат 
инспектори Усмон Каримов. – Қолаверса, 
Вазирлар Маҳкамасининг 2018 йил 31 
декабрдаги 1066-сон қарори билан тас-
диқланган «Ташкилотларда меҳнатни 
муҳофаза қилиш хизматини яратиш ва фа-
олиятини ташкил этиш тартиби тўғриси-
да»ги Низом мулкчилик шаклидан қатъи 
назар барча корхона, ташкилот ва муасса-
саларда амалда қўлланилмоқда. Сиз катта 
жамоага раҳ- бар экансиз. 
Туман мо- лия бўли-

мига муро-
жаат қи-
либ, тех-

н и к а 

хавфсизлиги муҳандиси лавозимига ойлик 
маош тўланадиган мутахассис олишга ҳақ-
лисиз.

Марғубанинг елкасидан тоғ ағда-
рилгандек эди. Дарҳол туман молия бў-
лими раҳбарига расмий мурожаатнома 
матнини ёзди. Молия бўлими бошлиғи 
Усмон Арнақулов, иқтисодчи Бектош Ме-
лиевга учрашди. Меҳнатни муҳофаза қи-
лиш тўғрисидаги қонун талаби, Вазирлар 
Маҳкамаси қарори асосида техника хавф-
сизлиги муҳандиси лавозими жорий этиш 
истагида эканини билдирди. Унинг гапини 
хушламайгина тинглаган бошлиқ ва иқти-
содчининг жавобидан устидан бир челак 
муздек сув қуйилгандек бўлди.

– Туман молия тизими мутасадди-
лари вилоятдаги бирорта мактабда бу 
лавозим жорий этилмаганини айтиб, 
94 нафар киши меҳнат қилаётган биз-
нинг мусиқа ва санъат мактабимиз та-
лаби  қаноатлантирилмаслигини билди-
ришди, – дейди Марғуба Собирова. – 
Қонун талабларини бажаришга мажбур 
эканини тушунтиришга интилдим. Аммо 
улар ўз сўзларидан чекинишни исташ-
мади. Молия бўлими мудири ва иқти-
содчи Молия, Бандлик ва меҳнат муно-
сабатлари вазирликлари ҳамда Касаба 
уюшмалари Федерацияси томонидан 
қўшма қарор олиб келинг, талабингизни 
ўшанда бажарамиз, дея оёқ тираб тури-
шибди. Очиғи, бошим қотган. Биз вазир-
ликлардан қўшма қарор сўраб юрсак, 
унда «Меҳнатни муҳофаза қилиш тўғри-
сида»ги қонуннинг 12- моддаси  нима 
учун қабул қилинган. Қолаверса, тармоқ 
вазирликларининг қўшма қарори қонун 
ва Вазирлар Маҳкамаси қароридан ҳам 
устунми?

Айни пайтда Самарқанд вилоятида 50 
нафардан ортиқ киши хизмат қилаётган 

мактаблар оз эмас. Уларнинг аксари мо-
лия тизимидан шу тахлитда жавоб олаёт-
гани ҳам маълум. Мактабларда меҳнатни 
муҳофаза қилиш ишлари «омонат» эка-
нини ҳаётнинг ўзи кўрсатмоқда.

– Меҳнат муҳофазасини ташкил этиш 
меъёрларига амал қилиш кўнгилдагидек 
эмас. Айниқса, ёш авлод камолга етаётган 
даргоҳлардаги ҳолат кишида хавотир уй-
ғотади, – дейди Усмон Каримов. – Ҳамма 
нарсани маблағга боғлаш тўғрими? Ахир, 
мактабда қонунчиликда белгиланган тар-
тибда меҳнатни муҳофаза қилиш хизмати 
(муҳандиси) лавозими жорий этилиши-
нинг нимаси ёмон? Мутахассис томони-
дан меҳнатни муҳофаза қилишга доир қо-
нунлар ва бошқа норматив ҳуқуқий ҳуж-
жатлар, жамоа шартномаси ва битимлар, 
ташкилотнинг бошқа локал норматив 
ҳужжатларига ходимлар риоя этиши на-
зорат қилинса қайтага яхши эмасми? Қо-
лаверса, шу тариқа ишлаб чиқаришда 
жароҳат олишнинг, касб касаллигига ча-
линишнинг ва ишлаб чиқариш омил-
лари билан изоҳланадиган касалликлар-
нинг олдини олиш бўйича профилактика 
ишлари, шунингдек, меҳнат шароитла-
рини яхшилаш ишлари ташкил этиларди. 
Бу билан тизимда ходимлар учун муно-
сиб меҳнат шароитлари яратилиб, ишлаб 
чиқаришда жароҳатланишларнинг олди 
олинади.

Қисқаси, Пахтачида бўй кўрсатган му-
аммо барчага дахлдордек, назаримизда. 
Масалага ким ечим топади? Молия, Банд-
лик ва меҳнат муносабатлари вазирликла-
ридан бирор жўялироқ фикр чиқишидан 
умидвормиз.

– 2018 йилда Қарши туманининг ўша пайтдаги ҳо-
кими, Ғайрат Бегалиев уйимизга келиб, «Отахон, уйин-
гизнинг шифери йўқ экан. Биласиз, бу йил Шаҳрисабзда 
халқаро мақом фестивали ўтади. Вилоятимизга кўплаб 
меҳмонлар келишади. Поездда сайёҳлар ташриф бую-
ради. Сизнинг уйингиз айни поезд йўлининг ёқасида 
экан. Шунинг учун сайёҳларнинг кўзи шиферланмаган 
уй ва томларингизга тушиши мумкин. Улар буни кўрма-
гани маъқул. Яна салбий фикрларга бориб юришмасин, 
«ўзбекларнинг ҳали ҳам лойсувоқ томлари бор экан» 
деб. Шунга уйни бузамиз», – деб қолди.

«Биз қаерда яшаймиз» деб сўрагандим, «Буёғи ёз. 
Дарахтларнинг соясида ёки супа-сўрида яшаб тур-
сангиз бўлади. Биз қурилиш ашёларидан ёрдам бе-
рамиз, маҳалла фуқаролар йиғини назорат қилади, 
ҳашар қилиб бўлса ҳам янги уйни кўтариб оласиз», 
деган жавобни берди.

Аслида, уйимиз шиферланганди. Аммо қайси бир 
йили баҳорда кучли шамол бўлиб, шиферларини 
учириб кетди.

Хотинимнинг астмаси бор. Нафаси қисиб қолади. 
Иккинчи гуруҳ ногирони. Бундан ташқари, қандли 
диабет билан ҳам оғриган. Бир кўзини «операция» 
қилдирган эди. Сурункали касалликларнинг таъсири 
бўлдими, шу кўзи умуман кўрмай қолди.

Шу боис, кампирим ҳоким буванинг  «соя-салқинда 
яшаб турасиз», деган гапига унамади. Уйсиз, иссиқда 
нафаси қисиб, қийналишини айтди. Бироқ туман раҳ-
бари ваъдани катта бериб, 1 сентябрь – Мустақиллик 
байрамига қадар янги уйга кўчиб киришимиз мум-
кинлигини айтди. 

Ҳоким давлатнинг одами бўлса, унга қаршилик 
қила олармидик? 2018 йил август ойида маҳалла фа-
оллари, участка нозири гувоҳлигида уйимиз, оғил ва 
сомонхонамизни суриб ташлашди.

Аммо Мустақиллик байрами тугул, Янги йил бай-
рамигача ҳам бизга ҳеч қандай қурилиш ашёлари 
берилмади. 

Кампирим дод-вой қилиб, кичиккина айвонча 
 ҳужрани буздирмай, сақлаб қолганди. Икки йилдан 
ошдики, авария ҳолга келиб қолган шу ҳужрада яшаб 
келяпмиз.

– Уйни бузишгунча, сизга бошқача ваъда-

лар беришган экан. Оғир шароитингизни айтиб, 
ҳақ-ҳуқуқингизни талаб қилмадингизми? – дея сўрай-
миз Руйиддин бувадан.

– 2019 йилда кампирим иккимиз бир неча бор ту-
ман ҳокимлигига қатнадик. Аризалар ташладик. Ҳеч 
натижа бўлмади.

Ҳоким бувани иш жойидан топиш ҳам осон эмас 
экан. Ниҳоят, ўтган йилнинг бошида кечки пайт ҳо-
кимга учрашишга муваффақ бўлдик. Бизни ҳатто 
эслай олмади. Воқеани бошидан гапириб бериб, 
эслатганимиздан сўнг Ғайрат Бегалиев мутахассисни 
чақириб, аризамизни ўрганиб чиқишни буюрди.

Келиб ўрганишса-да, ҳеч қандай амалий иш қи-
линмади. Ғайрат Бегалиев бу орада бошқа туманга 
ишга ўтказилди. 2020 йилдаги таҳликали даврда бе-
морланиб, ҳаётдан кўз ҳам юмди...

– Туман ҳокимлиги мутахассислари ва маҳалла 
фаоллари аҳволимизни ўргангани келишганда, бизга 
ўғлимизнинг уйига бориб яшашни маслаҳат бе-
ришди. Аммо ўғлимнинг ҳам ўз рўзғори, муаммолари 
бор. Қари ва касал ҳолимиз билан уларнинг аҳво-
лини баттар танг қилмаймизми? «Ўз уйинг-ўлан тў-
шагинг» ахир, – дея кўзига ёш олиб суҳбатга қўшилди 
онахон. – Қолаверса, катта қизимнинг эри оламдан 
ўтган. Укалари рўзғоридан орттирса, опасига ёрдам 
беради. Болаларим мардикор. Унинг, бунинг ишини 
қилиб, ерини чопиб, кун кўришади.

Бизнинг ҳам болали сигиримиз, тўртта қўйимиз 
бор эди. Оғил-сомонхонамиз бузилгач, уларни ҳам 
сотиб юборишга мажбур бўлдик. Чорва моллари-
миз сотилмай турганда, кўпайиб, кенжа ўғлимизнинг 
 тўйига ишлатиларди. Хуллас, иқтисодимиз орқага 
кетди.

Қариганда элга масхара бўлдик. Ким кўрса, «Ни-
шонда одамларга янги уй топшириляпти экан. Сизга 
ҳам шу ёқдан уй беришяптими?» «Мирмиронда наму-
нали уйлар қурилибди. Энди Мирмиронга кўчиб ўта-
сизларми?» деб киноя аралаш сўрайдиганлар кўпайди

Нуронийлар ўз муаммосини Қарши туманининг 
ҳозирги ҳокими Мақсуда Мустафоевага билдир-
ган.  Натижа бўлавермагач, яқинда Президентнинг 
Қашқадарё вилоятидаги Халқ қабулхонасига мактуб 
йўллашган. 

Энди бор умидлари шу хатга жавобдан.
Мамлакатимизда ҳар йили минглаб муҳтожларнинг 

уйлари таъмирланиб, баъзи кам таъминланган оилалар 
учун уйлар қуриб берилмоқда. Руйиддин бува ва Ша-
фоат момонинг уй-жой муаммосини наҳотки шу йўна-
лишдаги манзилли дастурларга қўшиб бўлмаса?..

* * *
Пистакент қишлоғида бўлганимизда қишлоқ аҳли 

ўзларининг чорак асрдан зиёдроқ бўлган яна бир му-
аммосини айтишди. Гап шундаки, 1990 йилда  қишлоқ 
ҳудудида тиббий маскан қурилиши бошланган ва 
охирига етмай, тўхтаб қолган.

 – Йиллар давомида бу иморатни битказиш учун 
ёрдам сўраб, Қарши тумани ҳокимлигига мурожаат 
қилдик, – дейди қишлоқ фахрийси, нафақадаги педа-
гог Фозил бува Ҳайдаров. – 2000 йилда ўша вақтдаги 
туман ҳокими Сайфулла Хайруллаев чала иморат ўр-
нида  қишлоқ врачлик пункти қурилиши ҳақида қарор 
чиқарди. Аммо қарор бажарилмади. Шундан кейин 
туманимизга раҳбар бўлган Ғайрат Бегалиев битма-
ган иморат ўрнида болалар боғчаси қуриш ҳақидаги 
қарорни имзолади. Бироқ тадбиркор Дилшод Зиёдов 
«Дилзиё» мактабгача таълим ташкилотини  бошқа 
жойдан қурди. Чунки битмаган тиббиёт маскани ҳу-
дуди кичикроқ бўлиб, тадбиркорнинг талабларига 
мос келмади. Хуллас, пойдевори қўйилганига 30 йил-
дан ошган иморат на тиббий маскани бўлди ва на бо-
лалар боғчаси. Яна шуни билдикки, қишлоқдошимиз 
Эргаш Амирқулов бу иморатни ўқув маркази қилиш 
бўйича туман ҳокимининг қарорини чиқартирибди. 
Буни эшитганимизга икки йилдан ошди. Бироқ ҳеч 
қандай ўқув маркази қурилгани йўқ.

Вилоят ҳокими Зоир Мирзаев қишлоғимизга ке-
либ, халқ билан учрашганида, у кишига битмаган 
тиббиёт  маскани ҳақида гапиргандик. Ҳоким Эргаш 
Амирқуловга битмаган иморатни суриб ташлаб, ўр-
нида икки қаватли бино қуришни ҳамда унинг би-
ринчи қаватини тиббий маскан, иккинчисини эса 
ўқув маркази қилиш ҳақида топшириқ берганди. 
Аммо бу топшириқ ҳам бажарилмай келяпти...

Маълумотларга кўра, мазкур қишлоқда 10 минг 
нафар аҳоли яшайди. Уларнинг 1200 нафари мактаб 
ўқувчиси, 300-400 нафари болалар боғчасида тарбия 
олади. Демак, таълим масканига зарурат бор. Ётиб 
қолган оғир беморлар, ногиронлар, кексалар, ҳоми-
ладор аёллар, ёш болаларни айтмайсизми? Шу боис, 
тиббиёт  масканига ҳам эҳтиёж катта.

Бугун мутасаддилар аҳоли билан мулоқот 
 қиляпти, уларнинг муаммоларини тинглаяпти. Бу ҳақ 
гап. Аммо ваъда – вафоси билан гўзал. Агар шундай 
бўлмаса, ишонч йўқолади. Ҳамма гап шунда. Мута-
саддилар айнан шуни унутмасалар бўлди.  Истай-
мизки, пистакентликларнинг умидлари сўнмайди.

Йўналишли таксида ёнимдаги аёл-
лар суҳбати қулоғимга чалинди.

– Қизчам кечаси иситмалаб 
чиқди, – деди уларнинг бири. – Дори 
ичириб, онамга ташлаб ишга кетяпман.

– Яна иситмаси кўтарилиб кетса-чи? 
– сўради иккинчиси.

– Дорисиниям обориб бердим, яна 
ичириб қўйишади-да. Ишга бормасам, 
савдо қолиб кетади...

Мундоқ қарадим – чиройли 
 кийинган ёш аёл. Ажабланарлиси, она-
нинг кечаси билан иситмалаган бо-
лани ташлаб, савдога кетаётгани. Ахир 
бундай пайтда бола, ҳаммадан кўра  
кўпроқ онасининг ёнида, бағрида, 
меҳр-парваришида бўлиши керак-ку! 
Бу ёш аёл тун бўйи иситмада ёнган дил-
бандини қандай фикрга суяниб ташлаб 
чиқди?! 

Масаланинг яна бир оғриқли 
жиҳати – аёл фарзандининг нима са-
бабдан иситмалаётганини билмасдан, 
унга ўзбошимчалик билан дори бе-
риши. Боланинг иситмалаётгани бир 
дарднинг бошланганидан дарак эди, 
она дори билан бу «даракчини бир 
уриб» карахт қилиб қўйди-да, ишига 
кетди. Худо кўрсатмасин, дорининг 
таъсири тугаб, қизча яна иситмаласа, 
яна дори билан унинг иситмаси туши-
рилса... Боланинг дарди пинҳона кучая-
веради, вақтинчалик «тез ёрдам» ўр-
нида қўлланилган кимёвий дори унинг 
нозик ички аъзоларига чўкаверади.

Агар дориларни кўп ёки зўридан 
ичиш билан касалликлар камайганда 
эди... Ёши улуғлар ҳали унутмаган: 
ярим асрлар олдин ўзимиз яшайдиган 
шаҳар, қишлоқ ёки туман бўйича мар-
казда битта, иккита дорихона бўларди. 
Ҳамма дориқоғозини кўтариб ўша ерга 
борарди. Энди эса шаҳарми, қишлоқми 
– йўлингиз тушган катта-ю кичик кўча-
ларда, албатта, дорихона ёнидан ўта-
сиз. Айниқса, шаҳарда улар бир-бирига 
туташ, қўшни. Дори-ю дорихоналар 
борган сари кўпаймоқда, аммо одам-
ларнинг касалликка чалиниши, айрим 
дардларнинг ёшариб, қамров доираси 
кенгайиб бораётгани дунёвий муам-
мога айланди. 

 Мутахассислар фикрича, одам ор-
ганизмининг бузилишида турли мамла-
катлар лабораторияларида кашф эти-
либ, жониворлар устида тажрибадан 
ўтказилиб, кенг аҳоли эҳтиёжи учун 
ишлаб чиқарилган ва чиқарилаётган 
кимёвий дори-дармонларнинг ҳиссаси 
беқиёсдир. Чунки кейинги вақтда ер 
юзида дори-дармонлар ишлаб чиқа-
риш ўзининг бошланғич хайрли мақ-
садларидан йироқлашиб, фойда топиш 
асосига қурилган саноатга айланди. Бу 
фикрнинг исботи учун далиллар беҳи-
соб. 

Дори-дармон ишлаб чиқариш ва 
сотишни даромад манбаига айлан-
тириб олганлар, афсуски, уни хайрли 
мақсадларда ишлаб чиқараётганларга 
нисбатан анча кўпчиликни ташкил 
этади. Жаҳон Соғлиқни сақлаш ташки-
лотининг хулосасига кўра, ҳамма касал-
ликларни даволаш учун 200 атрофида 
дори етарли. Аммо ҳозирда Европа ит-
тифоқи давлатларининг фармацевтика 
бозорида 10000 хил дорининг соти-
лиши худди пашшага қарши атом бом-
басини ишлатишдек гап. 

ХХI аср муқаддимасида дунё дори 
саноати томонидан сотувга чиқарила-
ётган воситалар орасида 330 дан ор-
тиғи инсон саломатлигига исталмаган 
таъсир кўрсатаётгани аниқланган. Бу-
лар: жигар, қон босими, нафас олиш 
тизими, буйрак, буйрак ости бези, тери, 
ошқозон-ичак ва юрак-қон томир ти-
зими, асаб, кўриш ва эшитиш қобили-
яти, ҳомиладорликнинг кечишига сал-
бий таъсир этаётган дорилардир. 

 Инсон учун саломатликдан қим-
матлироқ ва зарурроқ бойлик йўқ дей-
миз-у, аммо уни асраш билан боғлиқ 
тиббий маданиятимиз ва саводхон-
лигимиз жудаям қониқарсиз аҳволда 
эканлиги ачинарлидир. «Бошим 

оғрийди», «Жиғилдоним қайнайди», 
«Еган овқатим яхши ҳазм бўлмайди», 
«Кўнглим айнийди»... бу каби шикоят-
лар ўзимиздаям бор. Уни бошқалар-
дан эшитганда эса билиб-билмасдан 
маслаҳат берамиз: «Мен фалон дорини 
ичгандим, тузалдим». «Фалончидан 
эшитдим, фалон дори зўр таъсир қи-
ларкан...». Лекин ўйламаймизки, бун-
дай оғриқнинг сабаблари ҳар кимда 
ҳар хил бўлиши мумкин. 

«Нотўғри ичилган дори касаллик 
келтириб чиқаради ва инсон танаси 
фаолиятини бузади, – деб ёзади шифо-
кор Жан Ростам. – Оқибатда биологик 
оғриқ кучаяди, сурункали тус олади. 
Саломатлик кескин ёмонлашади. Охир 
оқибат шундай босқич бошланадики, 
даво излаб қабул қилинаётган дорилар 
касалликларни келтириб чиқарувчи 
манбага айланади, мижозларни атро-
фига оҳанрабодай тортади; мунтазам 
даволанишга эҳтиёжмандлар табақаси 
шаклланади». 

Шу ўринда бир ҳаётий воқеа кел-
тирмоқчиман: Иноятхон ойининг 
доим кийиб юрадиган қора бахмал 
камзули йўқолиб қолибди. Салқин 
куз. Ҳамма камзулни излабди, топил-
масмиш. Изланмаган жой қолмабди – 
йўқ. Мулойим келинлари иссиққина 
жемпер олиб чиққан экан, онахон 
 тескари қарабдилар: «Камзулнинг ўр-
нини босмайди». Хуллас, онахон йўта-
ладиган, инқиллаб ётадиган бўлиб қо-
либдилар. Ҳаммасига сабаб пахтали, 
иссиққина камзулнинг йўқлиги. Ке-
лин бир куни кечқурун қиздирилган 
ёғ кўтариб киради-да:  «Ойижон, мен 
сизни бир ёғлаб қўяй»,   дейди. «Кам-
зул бўлмаса, бунинг фойдаси йўқ»,   
дебди онахон истамагандай. Аммо 
келин ёғ суртиш ниятида онахоннинг 
кўйлагини кўтарибди-ю, «Во-ой!» 
деб бақириб юборибди. Бу овоздан 
ўғил-қизлар югуриб келиб қарашса, 
онахон камзулни кўйлакнинг ичидан 
кийиб олган экан. Гуррос кулгу кўта-
рилибди, лекин ҳаммадан кўпроқ 
Иноят ойининг ўзи кўзларидан ёш 
тирқираб кулибди. 

Бу воқеанинг ибратли хулосага 
лойиқ жиҳати – баъзан инсон руҳияти 
ўзи ишонган, меҳр қўйган нарсасига ёш 
боладек ёпишиб олади. Уни тарк этиши 
қийин бўлади. Болага сабаб-бесабаб 
дори ичирилаверса, саломатлигини 
жисмоний ҳаракатлар, машқлар билан, 
тўғри овқатлантириш, тоблаш, ва чи-
ниқтириш ўрнига ҳар хил витамину до-
риларга ўргатилса, унинг дорига «ўти-
риб қолиши», миясига «дарднинг да-
воси фақат дори» деган фикр «ёпишиб 
қолиши» ҳеч гапмас. 

Кейинги йилларда касалликлар 
кўпайиб, ёшариб боришига экология   , 
асаблар таранглиги, тановул қилаёт-
ган овқатларимизни сабабчи, деймиз. 
Шулар қаторига нотўғри, меъёридан 
ортиқ, билиб-билмасдан қабул қи-
линган дориларни ҳам қўшиш жуда 
ўринли бўлади. Уйимизда йиғилиб 
қолган чиқиндини ташқарига олиб 
чиқиб ташлаймиз, аммо вужудимиз-
даги нозик аъзоларимизга тош бўлиб 
чўккан, заҳар бўлиб сингган дорилар-
дан қутулиш осон эмас, улар албатта 
асоратини кўрсатади. 

Мен асло дориларнинг аҳамиятини 
камситиб, уларни қабул қилишдан қай-
тармоқчи эмасман. Зарурати аниқ бўл-
ган ҳолатда давога сабаб бўлишини 
сўраб, ихлос-у шукрона билан улардан 
фойдаланишимиз керак, албатта. Сало-
матлигимиз билан боғлиқ бу масалага 
ақл, билим, мулоҳаза, тажрибали ши-
фокорлар маслаҳатига таянган ҳолда 
ёндашув ўзимизнинг, оила, жамият-
нинг тинчлик-хотиржамлигини таъ-
минлайди. 

Мушоҳада

Дори-ю 
дорихоналар 

кўпайди, аммо...

Самарқанд
вилояти

Оғриқ тишлар

БИР ТЎХТАМ «МАШАҚҚАТИ»
ёхуд умумтаълим мактабларидаги меҳнат муҳофазасига ким масъул?

Нурилла ШАМСИЕВ,
          «ISHONCH»

Қашқадарё
вилояти

Руйиддин бува Юсупов ва Шафоат момо Эшонқулова  Қарши тумани «Гулистон» 
МФЙ ҳудудидаги Пистакент қишлоғида яшайди. Отахон 73, онахон эса 70 ёшда. 
Улар беш қиз, уч ўғилни улғайтириб, еттовини уйли қилишган. Кенжаси Беҳрузбек 23 
ёшда. Айни уни уйлантирадиган вақт келганда чол-у кампирнинг ўзлари уйга муҳтож 
бўлиб қолишди.
Гап шундаки, уй тезюрар поезд йўли яқинида жойлашган... 
Қолганини Руйиддин буванинг ўзидан эшитинг:

УНУТИЛГАН ВАЪДАЛАР
ёхуд пистакентликларнинг умидлари сўнмасин

Ечим кутаётган 
муаммо

Акмал АБДИЕВ,
«ISHONCH»

Пахтачи туманидаги 34-бо-
лалар мусиқа ва санъат 
мактаби раҳбари Марғуба 
Собирова Самарқанд 
шаҳридаги 4-мак-
табдаги фожиали воқеа-
дан сўнг буткул ҳалова-
тини йўқотди. Болалар-ку, 
жон-у дили, 94 нафар хо-
дим тақдири, фаолиятига 
ҳам у масъул. Кўриниб ту-
рибдики, меҳнатни муҳо-
фаза қилиш вазифаси топ-
ширилган жамоатчилик 
асосидаги вакил ўз юмуш-
ларидан ортмаяпти. Кўза 
кунда эмас, кунида си-
нади, деганлар ахир. Шу 
ўй уни Самарқанд вилояти 
касаба уюшма ташкилот-
ларига бошлади.

Муҳтарама УЛУҒОВА,
Ўзбекистон Республикасида 

хизмат кўрсатган
 маданият ходими

Газета офсет усулида,
A-2 форматида босилди. 

Ҳажми 2 босма табоқ. 
Буюртма Г – 206.

30621  нусхада босилди.
Нашр кўрсаткичи: 133

1  2  3  4  5  6

Таҳририят ҳисобрақами:
 2021 0000 0004 3052 7001,

 ATИБ «Ipoteka bank» 
Яшнобод филиали,
банк коди: 00959, 
СТИР: 201133889, 

OKЭД: 58130

www.ishonch.uz 
сайти орқали Ўзбекистон 

Республикаси Президентининг 
фармон ва қарорлари, энг сўнгги 

янгиликлар, таҳлилий, 
танқидий мақолалар, 

хабарларнинг тўлиқ матни 
билан танишишингиз мумкин.

MУАССИС:

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира КАРИМОВА, 
Анвар ҚУЛМУРОДОВ

Бош муҳаррир
Ҳусан ЭРМАТОВ

 Темур МАМАЖОНОВ 

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб –

«Ishonch-Доверие»)

(Бош муҳаррир ўринбосари –
 «Ishonch-Доверие» бўйича),

Босишга топшириш вақти – 21:00
Топширилди – 21:30

Баҳоси келишилган нархда

Навбатчи муҳаррир:
С. Абдураҳмонов 

Мусаҳҳиҳлар:
С. Шодиева,

З. Холмуҳаммедова

Саҳифаловчи:
Ҳ. Абдужалилов

КЎЗГУ: Улуғ ёшида ҳам улуғвор ишлар бошида

Муҳтарам Президентимиз таърифла-
ган билимли, тажрибали, узоқни 
кўра олиш фазилатига эга катта ав-

лод вакиллари орасида, шубҳасиз, акаде-
мик Қаландар Абдураҳмонов ўз ўрни ва 
мавқеи, энг муҳими, эл-юртимиз равнақи 
йўлидаги кўп йиллик ҳалол меҳнати билан 
алоҳида ажралиб туради.

Мамлакатимиз ва жаҳон жамоатчилиги 
Қаландар акани илм-фан фидойиси, моҳир 
мураббий, зукко олим ва таниқли жамоат 
арбоби сифатида яхши билади, эътироф 
этади ҳамда юксак қадрлайди. Бу бежиз 
эмас.

Зеро, авваламбор, Қаландар Аб-
дураҳмоновнинг Ўзбекистон 
Фанлар академиясининг акаде-
миги, Россия Федерацияси Гума-
нитар фанлар ҳамда табиий фан-
лар академияларининг ҳақиқий 
аъзоси, Индонезиянинг Гуна-
дарма университети фахрий док-
тори, Олий мактаб Халқаро ака-
демиясининг ҳақиқий аъзоси 
сифатида иқтисодиёт бўйича 
жаҳон тан олган илмий мактаб 
яратгани таҳсинга сазовор.

Академик Қ.Абдураҳмоновнинг илмий 
мактабидан ҳозирга қадар 15 дан ортиқ 
фан доктори ва 45 дан зиёд фан номзоди 
етишиб чиқди. Дунёнинг турли давлатла-
ридаги шогирдлари устоз раҳбарлигида 
иқтисодиётнинг долзарб муаммолари 
 бўйича муваффақиятли илмий тадқиқот-
лар олиб боришмоқда.

Фидойи олимнинг илмий фаолияти 
серқирра, сермазмун ва сермаҳсулдир. 
Ушбу қамровдор фаолият ҳосили бўлган 
дарсликлар ва ўқув қўлланмалари, моно-
графиялар ва рисолалар нафақат мамла-
катимизда, балки жаҳон миқёсида ҳам юк-
сак қадрланади. 

Унинг «Меҳнат иқтисодиёти» дарс-
лиги Буюк Британия, Россия Федерацияси, 
Индонезия, Қозоғис тон, Тожикистон ва 
Қирғизистон каби хорижий давлатларда 
ҳам қайта-қайта нашр этилмоқда, иқти-
содиёт йўналишидаги  кўплаб олий ўқув 
юртларида асосий дарс лик сифатида ўқи-
тилмоқда. Айниқса, Индонезия, Малайзия, 
Германия ва Россия Федерациясида нашр 
этилган ўқув қўлланмалари халқаро экс-
пертлар томонидан эътироф этилган.

Шу билан бирга, Қаландар ака таъ-
лим соҳасидаги интеграциявий алоқа-
ларни ривожлантириш бўйича ташкилий 
ва инновацион фаолиятга, иқтисодиёт 
фани ва амалиёти ривожига салмоқли 
ҳисса қўшиб келмоқда. Қаландар Абду-
раҳмонов турли тармоқлар бўйича 6 та 
нуфузли хорижий Академиянинг акаде-
миги  ҳисобланади.

Ўзбекистон Республикаси ва Рос-
сия Федерацияси илмий жамоатчилигида 
юқори мавқега эга бўлганлиги сабабли 
академик Қаландар Абдураҳмонов Ўзбе-
кистон – Россия Дўстлик жамияти раиси-
нинг биринчи ўринбосари этиб сайланган. 
Шунингдек, у Ўзбекистон – АҚШ Дўстлик 
жамияти ҳайъатининг аъзоси ҳамда Ўзбе-
кистон – Индонезия дўстлик жамиятининг 

фаол аъзосидир. 
Қаландар ака ЮНЕСКОнинг Ижтимоий 

ислоҳотларни бошқаришнинг Ўзбекистон 
Республикаси бўйича тартибга солиш қў-
митаси аъзоси ва Жаҳон халқаро геогра-
фия жамиятининг ҳам аъзоси ҳисобла-
нади.

Таниқли ўзбек олими Россия Федера-
циясида чоп этиладиган ва Ўзбекистон 
Рес публикаси Олий Аттестация комиссия-
 си томонидан илмий нашрлар тўпламига 
киритилган «Экономика труда», «Наука и 
практика», «Экономика фирмы» журнал-
лари ҳамда республикамизда чоп этила-
диган 5 та етакчи иқтисодий журналнинг 
таҳрир ҳайъати аъзосидир. Жумладан, у 
«Ўзбекистон иқтисодий ахборотномаси» 
ва «BIZNES-эксперт» журналлари таҳрир 
 ҳайъатига раислик қилади.

Айни вақтда Қаландар ака моҳир пе-
дагог ва меҳрибон мураббийдир. Қалан-
дар Абдураҳмонов Ўзбекистон тарихида 
илк бор хорижий олий таълим муассасаси 
– Г.В.Плеханов номидаги Россия иқтисо-
диёт университетининг Тошкент шаҳри-
даги филиали очилишига бош-қош бўл-
ган ва 30 йилдан ортиқ вақтдан буён ушбу 
олий ўқув юрти директори лавозимида из-
чил фаолият олиб бормоқда.

Қаландар Абдураҳмоновнинг миллий 
кадрлар тайёрлаш тизимини ислоҳ қилиш 
ва уни ҳаётга самарали татбиқ этиш соҳа-
сида хизматлари ғоят каттадир. Бу ҳақда 
сўз борганда, жонкуяр олим ушбу соҳада 
54 йилдан буён ҳалол хизмат қилаётганини 
эътироф этишга бурчлимиз. 

Қаландар Абдураҳмонов Бандлик ва 
меҳнат муносабатлари вазирлиги ишчи гу-
руҳи аъзоси сифатида меҳнат соҳасидаги 
қонунчилик ҳужжатларини ишлаб чиқиш 
жараёнларида 1992 йилданоқ фаол ишти-
рок этган. Жумладан, «Аҳолининг иш билан 
бандлигини таъминлаш тўғрисида»ги қо-
нун лойиҳасини тайёрлашда аҳолининг иш 
билан бандлик даражасини ошириш, ишга 
муҳтож бўлган аҳоли қатламини аниқлаш, 
меҳнат ресурслари балансини тузиш бўйича 
бир қатор услубий таклифлар ва норматив 
мазмундаги ишланмалар  тайёрлаб берган. 

Олим томонидан миллий иқти-
содиёт тармоқлари кесимида 
меҳнат ресурсларига бўлган 
эҳтиёжни аниқлаш, «Иш би-
лан банд ликка кўмаклашиш ва 
аҳолини ижтимоий ҳимоя қи-
лиш ҳудудий марказлари» фа-
олиятини такомиллаштириш, 
Халқаро меҳнат ташкилотининг 
2017 йилда тақдим этилган «Му-
носиб меҳнат шароитлари тўғри-
сида»ги талаб лари асосида янги 
иш жойларини яратишга оид ил-
мийуслубий таклифлар тайёр-
ланган. Ушбу таклифлар ва таҳ-
лилий йўлланмалар маҳаллий 
бошқарув органларига киритил-
ган бўлиб, улардан амалиётда 
унумли фойдаланилмоқда. 

Маълумки, мамлакатимиз ҳукумати-
нинг тегишли қарорларига биноан, 2005-
2010 йиллар давомида Меҳнат вазирлиги 

томонидан вилоят, туман ва шаҳар ҳоким-
лари меҳнат бозори ва аҳолини иш билан 
таъминлаш муаммоларига бағишланган 
ўқув курсларида таҳсил олган. Қаландар 
ака ўқув курслари учун махсус тайёрлан-
ган ўқув-услубий ишланмалар муаллифи-
дир. 

Қаландар Абдураҳмонов кўплаб ил-
мий-услубий асарлар муаллифи ҳамдир. 
Уларнинг умумий ҳажми 1500 босма та-
боқдан ошади. У ўзбек, рус, инглиз тил-
ларидаги йирик илмий монографиялар, 
дарс ликлар, ўқув қўлланмаларини чоп эт-
тирган.

Олим томонидан тайёрланган 
«Меҳнат иқтисодиёти», «Ташки-
лот персоналини бошқариш», 
«Персонал менежментининг 
назарий асослари», «Аҳолини 
ижтимоий муҳофаза қилиш», 
«Аҳоли турмуш даражаси», «Де-
мография», «Инсон тараққиёти», 
«Меҳнат иқтисодиёти ва социо-
логияси», «Ижтимоий соҳа иқти-
содиёти», «Меҳнат бозори» каби 
дарсликлар ўзбек тилида бир 
неча бор нашр этилган.

Қаландар ака ўз қаламига мансуб янги 
нашрлар билан 2013 йили Осиё мамлакат-
лари бўйича Ҳиндистон пойтахти Деҳли ва 
Агра шаҳарларида бўлиб ўтган китоблар 
кўргазмасида иштирок этган. Кўргазмада 
унинг «Инсон тараққиёти» номли китоби 
мукофотли ўрин эгаллаган.

Академикнинг инглиз тилида нашр 
этилган илмий асарлари ҳақида фикр 
юритадиган бўлсак, хусусан, «Labour 
economics», «Labour economics and 
sociology», «Management of Tourism» ва 
«Systemic transformation and sustainable 
human development: The case of Uzbekistan» 
ўқув қўлланмалари Индонезияда чоп этил-
ганини таъкидлаш лозим. Шунингдек, 
«Management and marketing of Tourism» 
ўқув қўлланмаси – Малайзияда, «Human 
development» ўқув қўлланмаси эса Герма-
нияда нашр этилган. 

Дарвоқе Қаландар ака раҳбарлик қи-
лаётган олий ўқув юртида ўтиладиган 
 дарсларнинг 40 фоизи инглиз тилида олиб 
борилади.

Бундан ташқари, олимнинг «Человечес-
кое развитие» ўқув қўлланмаси Россия Фе-
дерациясида рус тилида нашрдан чиққан. 
Буларнинг барчаси таниқли иқтисодчи 
олимнинг китоблари нафақат Ўзбекистон, 
балки Германия, Индонезия, Малайзия, Рос-
сия, Қозоғистон, Тожикистон, Қирғизистон 
каби мамлакатларда ҳам иқтисодиёт фани 
амалиётининг ривожланишида муҳим сана-
лишидан далолат беради.

Бугунги мураккаб ва таҳликали гло-
баллашув даври биринчи навбатда 
халқимиз, айниқса, ёшлар ўртасида маъ-
навий-маърифий ишларни сифат ва маз-
мун жиҳатидан бутунлай янги босқичга 
кўтаришни талаб қилмоқда. Шу маънода, 
Президент Шавкат Мирзиёев 2021 йил 19 
январь куни ўтказилган маънавий-маъ-
рифий ишлар таъсирчанлигини янада 
оширишга бағишланган видеоселектор 
йиғилишида ҳозирги кунда маънавий 
тарбия тизимининг янги платформаси, 
стратегия сини яратиш тобора муҳим ва-
зифага айланаётганига алоҳида эътибор 
қаратгани бежиз эмас.

Китобхонлик ва мутолаа – маънави-
ятни юксалтиришнинг муҳим ва синов-
дан ўтган самарали омилларидандир. Шу 

нуқтаи назардан, академик Қ.Абдураҳмо-
нов чекка қишлоқ мактабларининг кутуб-
хона фондини бойитиш ва илмий-услубий 
ёрдам тариқасида ўз маблағлари ҳисоби-
дан 50 миллион сўмлик бадиий китоблар 
етказиб бергани таҳсинга лойиқ. 

Шунингдек, Қаландар ака ана шу олис 
ҳудудларда шу кунгача 100 га яқин се-
минар ва давра суҳбатлари ўтказди. Шу 
ўринда академик Қ.Абдураҳмоновнинг 
ташкилотчилик фаолияти эътирофга са-
зовор эканини алоҳида таъкидлаш лозим. 
Бинобарин, унинг раҳбарлигида 2015-
2021 йиллар мобайнида 16 марта халқаро 
илмий- амалий конференция ўтказилгани 
фикримизни яққол тасдиқлайди.

Жорий йилда Президентимиз ташаб-
бусига кўра, Ўзбекистон Қаҳрамони, Халқ 
шоири Абдулла Орипов таваллудининг 80 
йиллиги кенг нишонланади. Шу ўринда 
Қаландар ака шеърият ихлосманди сифа-
тида Абдулла аканинг Тошкент давлат уни-
верситетида таҳсил олган пайтдаги илк 
 шеърларидан бошлаб у кишини бутун 
 дунёга машҳур қилган асарларигача – ҳам-
ма-ҳаммасини қайта-қайта ўқиб, улардан 
илҳомлангани хусусида сўз юритишнинг 
айни фурсатидир.

Касб-кори турлича бўлса ҳам, Қалан-
дар Абдураҳмонов Абдулла Орипов билан 
қалин дўст, маслакдош бўлган. Катта-кичик 
йиғинлар, тадбирларда бирга қатнашган, 
хорижий мамлакатларга ҳам биргаликда 
сафарларда бўлган. 

Қаландар аканинг севимли 
шоиримиз ҳақидаги хоти-
ралари 2018 йили нашрдан 
чиққан «Буюклар каҳкашо-
нида» номли ҳужжатли қиссаси 
ва 2009 йили чоп этилган «Гў-
зал Италия, мафтункор диёр» 
сафарномакитобида муфас-
сал баён этилган. Куни кеча эса 
олимнинг камина ва шоир Ғу-
лом Мирзо билан ҳаммуаллиф-
ликда «Ўзбекистон – дилбар 
Ватаним» номли янги китоби 
нашрдан чиқди. 

Ҳақиқатан ҳам, Қаландар ака оқибатли 
ва танти дўст, меҳрибон ва талабчан пе-
дагог, теран фикрловчи ва ташкилотчи 
раҳбар, дунё миқёсида танилган машҳур 
олимдир. Катта ҳаёт тажрибасига эга бу 
инсон юксак маънавият соҳиби, ҳамкасаб-
лари ва шогирдларига ғамхўр, атрофдаги-
ларга намуна софдил ва талабчан устоз си-
фатида ҳам ажралиб туради.

Академик Қаландар Абдураҳмо-
нов ўтган даврда «Дўстлик» ордени, 
«Ўзбекис тон Республикасида хизмат кўр-
сатган халқ таълими ходими» фахрий 
унвони, шунингдек, Россия Федерация-
сининг «Дружба» ордени, «Пушкин ме-
дали» давлат мукофоти билан тақдир-
лангани ҳам, ҳеч шубҳасиз, фидокорона 
хизматларига берилган муносиб баҳо ва 
эҳтиром ифодасидир.

Улуғ ёшида ҳам улуғвор ишлар бошида 
бўлган устозга мустаҳкам сиҳат-саломатлик, 
оилавий хотиржамлик, халқимиз фаровон-
лиги ва юртимиз равнақи йўлида олиб бо-
раётган шарафли меҳнат фаолиятида омад 
ва муваффақиятлар доимо ёр бўлсин!

Ассалому алайкум!
Қадрдоним, саломат бормисиз?
Сершовқин шаҳар сизни қийнаб қўймадими?
Эҳтимол, ажабланаётгандирсиз. Қўл телефонлар, интернет 

почталар, ватсап, телеграм ва ҳоказо алоқа дастурлари омма-
лашган, тўғридан-тўғри видеомулоқотларни бемалол смартфон-
ларимиз ёрдамида амалга оширишимиз мумкин бўлган ҳозирги за-
монда нега алоқанинг ибтидоий воситаси бўлган мактубни тан-
лаганимга...

Ажабланманг, эсингиздами, талабалик чоғимиз бирор курсдоши-
миз қовун туширса ёки ниманидир қойиллатиб қўйса, «Бир қилиғи 
ортиқ мухбир», деб ҳазиллашардик. Буниям шу ўринда қабул қила 
қолинг. Эҳтимол, вақт ўтиб, «бир қилиғи ортиқ мухбир мактубла-
ри»ни эслаб кулишиб юрармиз, яна билмадим. 

Мен билан телефонда боғлана олмай хуноб бўлганингизни ҳам-
касблар айтишди. Ҳатто таҳририятимизга бир кунда ўнлаб те-
лефон қилибсиз. Эътиборингиздан бошим кўкка етди, аммо ранжи-
манг, барибир сиз билан ҳам, бошқаси билан ҳам (дўстларни назарда 
тутяпман) телефон орқали гаплашмайман.

Биласизми, нима учун?
Ўйлаб кўрсам, сўнгги беш йил мобайнида деярли ҳар ҳафта те-

лефонлашибмиз, ҳар куни фейсбукда лақиллашиб, телеграмда очиб 
олган гуруҳимизда суратлар, видеофайллар алмашибмиз. Кенжан-
гизнинг исмини, қачон, қайси туғруқхонада туғилганини, ҳозир 
қайси боғчага бораётганини, хуллас, ҳаммасини биламан. Лекин шу 
ўтган вақт мобайнида бирор марта кўришмадик, бир-биримизни-
кига меҳмонга бормадик. Хурсанд бўлиб юравердик, деярли ёнма-ён 
яшаётгандай...

Алам қилди.
Шуларни ўйлаб алам қилди.
Биринчи қилган ишим, фейсбукдаги профилимни ўчириш бўлди. 

Кейин бошқа ижтимоий тармоқлардаги профилларимни, интернет 
почтамни ўчирдим. Смартфонимни сотиб, ўғлимга велосипед олиб 
бердим. Барча дўстларим билан телефонда, ҳатто ишхона теле-

фонида ҳам гаплашишни йиғиштирдим. Аммо хизмат юзасидан ба-
рибир ишхона телефонидан фойдаланяпман. Бошқа илож йўқ, ахир.

Орадан икки ҳафта ўтиб, қўшни вилоятда яшайдиган икки 
 дўстимиз йўқлаб келди. Кимдир кўринмай қолди, вафот этган ше-
килли, деган экан. Роса кулишдик, мириқиб суҳбатлашдик. Ишо-
насизми, уларга ҳам ўз талабимни қўйдим ва кўндира олдим. «Ҳеч 
бўлмаса, менинг уйимда  меҳмон бўлиб турганингизда шу ўлгур-
дан йироқ бўлайлик, ахир бу бизни яқинлаштирмаяпти, аксинча, 
узоқлаштириб юборяпти», деб ялиндим. 

Рози бўлишди. 
Биринчи куни худди нимасинидир йўқотиб қўйгандай аланг-жа-

ланг қилиб юришди. Бу ҳолни четдан туриб кузатиш жуда кулгули 

эди. Айниқса, ижодкор учун...
Бирровга йўқлаб келамиз, деб келганлар уч кун қолиб кетди. 

Раҳимжон кетиш олдидан «Худо хайрингни берсин, асабларим шу-
нақа дам олдики, асти қўявер. Энди ишни онасини кўрсатаман», деб 
кетди.

Сиз бўлимдаги йигитларга: «Бу нима қилгани? Бир пайтлар кар-
тошкани «ҳаром», деб емаган жоҳил муллалардан нима фарқи қо-
лади унинг», дебсиз.

Шу ўринда мулоҳазангиз тўғридир, дўстим. Аммо мен жоҳил 
эмасман. Шунчаки, маълум вақтга бу нарсалардан четлангим келди. 
Ўйлаб кўрсам, асабим ҳали керак экан. Охирги пайтларда фейсбукда 
ҳам, бошқа ижтимоий тармоқларда ҳам нуқул кўнгилни хира қи-
лувчи хабарлар кўпайиб кетди...

Сиздан илтимос, менга жавоб ёзинг. Феълимни биласиз, қил-
майман, деган ишимни қилмайман. Телефон қилиб гап-
лашаман, деб хомтама бўлманг. Яна бир 
гап, йигитларнинг орасида мени 
«сал ғалатироқ бўлиб қолган», 
деган гап тарқалибди. Ишон-
манг. Ҳаммаси жойида. Қилиғим 
учун «ғалати»га чиқариш ях-
шимас. Насиб қилса, бир кун ға-
лати бўлмаганлар сафига қай-
тарман...

Дуою салом билан 
 дўстингиз!

Абдуҳамид МУХТОРОВ

соҒИнч

Мухбир мактублари

Илм-фан фидойилари

дунЁ кўрган,
таниган 
олим

«Агар катта авлоднинг билими ва тажрибасини, узоқни кўра олиш фа-
зилатларини ёшларимиздаги ғайрат-шижоат, мардлик ва фидойилик 
билан бирлаштира олсак, кўзлаган марраларга албатта етамиз. Янги 
Ўзбекистонни ана шундай билимли ва бунёдкор ёшларимиз билан 
ҳамжиҳатликда барпо этамиз».

Акмал САИДОВ,
академик

Уни Қашқадарё вилояти 
касаба уюшма ташки-
лотлари бирлашмаси 

кенгаши раиси  Бахтиёр 
Жўраев олиб борди ва маъ-
руза қилди.

Бирлашманинг ташкилий 
ишлар бўлими мудири Ко-
зим Отабоев эса ўтган йили 
бўлиб ўтган қурултойда бел-
гилаб олинган устувор вази-
фаларга яна бир карра бар-
чанинг эътиборини қаратди.

Бирлашманинг ҳуқуқ-
шуноси Шамсиддин Сатто-
ров, ижтимоий суғурта бў-
лими мудири Фахриддин 
Қамаров, Таълим ва фан хо-
димлари касаба уюшмаси 
Республика кенгашининг 
вилоятдаги масъул ташки-
лотчиси Шодмон Кубаев  ва 
бошқалар касаба уюшма 
фаолларидан тушган савол-
ларга батафсил жавоб қай-
таришди.

Акмал АБДИЕВ,
 «ISHONCH»

Қашқадарё
вилояти

Чироқчи туманидаги 
маданият марказида 
Қашқадарё вилояти 
касаба уюшма ташки-
лотлари бирлашмаси 
кенгашининг 2020 
йилдаги фаолияти 
якунлари ва 2021 йил 
учун режалаштирил-
ган устувор вазифа-
лар юзасидан семинар 
ташкил этилди.

Таҳлил

ТАРМОҚ 
ТУРФА, 

МАҚСАД
БИР

Янгийўл тумани Ер тузи 
ва кўчмас мулк кадастри то-
монидан Янгийўл тумани, 
«Йўғотепа» ҚФЙ, «Қирариқ» 
МФЙ, Янги ҳаёт 2-берк кў-
часи, 23-уй учун Омонқулова 
Раъно Норматовна (марҳум) 
номига берилган ТА2035109 
рақамли кадастр гувоҳно-
маси йўқолгани маълум қи-
линади.

***
Низомий номидаги Тош-

кент давлат педагогика инс-
титути (ҳозирги ТДПУ) томо-
нидан 2014 йилда Курбанов 
Рустам Хайдарович номига 
берилган (рўйхатдан ўтган 
қайд рақами QT027001) дип-
лом йўқолгани маълум қили-
нади.

Эълонлар

Ким билсин, аслиятга қайтишдир бу...


